
Freagra ar ilghearán maidir le sárú a líomhnaítear a rinne an Iodáil ar rialacha AE maidir 

leis an neamh-idirdhealú agus le cosaint múinteoirí ar théarma socraithe. 

Uimhir thagartha: CHAP (2021)03439 

Taifead fostaíochta múinteoirí i ‘scuole paritarie’ (scoileanna príobháideacha 

creidiúnaithe), tá lear mór gearán faighte ag an gCoimisiún Eorpach faoi nach n-

aithnítear an taifead céanna chun grád pá na múinteoirí sin a chinneadh. 

Tá sé curtha in iúl ag na gearánaithe gur córas é córas oideachais náisiúnta na hIodáile 

ina bhfuil scoileanna Stáit agus ‘scuole paritarie’ creidiúnaithe, is é sin le rá scoileanna 

táille ina leantar siollabas na scoileanna Stáit. Scoileanna nach scoileanna Stáit iad a 

dhéanann iarratas ar chreidiúnú, bronntar an creidiúnú orthu ar choinníoll go 

gcomhlíonann siad coinníollacha áirithe a shonraíonn an Stát, coinníollacha maidir le 

cáilíochtaí múinteoirí, mar shampla. Taithí a fuarthas i scoileanna príobháideacha 

creidiúnaithe, cé go n-aithnítear an taithí sin chun conarthaí teagaisc ar théarma socraithe 

a bhronnadh i scoileanna Stáit agus le haghaidh fostaíocht sna scoileanna céanna ina 

dhiaidh sin, tugann na gearánaigh le fios gurb amhlaidh, faoi Airteagal 485 d’Fhoraithne 

Reachtach Uimh. 297 an 16 Aibreán 1994, nach n-aithníonn Aireacht Oideachais na 

hIodáile an taithí sin i dtaca le cinneadh na ngrád pá le haghaidh baill nua-earcaithe 

d’fhoireann teagaisc, agus nach n-aithníonn sí chuige sin ach an taithí a fuarthas i 

scoileanna Stáit nó ina gcomhionann. 

Rinne an Coimisiún na gearáin sin a iontráil i gclárlann lárnach na ngearán faoin uimhir 

thagartha CHAP(2021)03439.  

De bharr go bhfuair an Coimisiún lear mór gearán maidir leis an ábhar seo, sin agus 

d’fhonn freagairt go tapa agus na daoine lena mbaineann a chur ar an eolas, agus fós i 

bhfianaise gur ábhar é seo atá tugtha i gceist ag na gearánaigh arbh fhéidir gur chun leasa 

sciar leathain den phobal é, tá an admháil fála seo á foilsiú ag an gCoimisiún ar an 

leathanach tiomnaithe de shuíomh gréasáin Europa freisin. Torthaí an scrúdaithe atá á 

dhéanamh ag an gCoimisiún ar na gearáin sin, is ar an mbealach céanna a chuirfear in iúl 

do na gearánaithe iad, iad sin agus an aon bheart leantach a chinnfeadh an Coimisiún a 

dhéanamh.  

Tá measúnú an Choimisiúin maidir leis an ábhar seo curtha in iúl aige i gcomhthéacs 

achainí a díríodh ar Pharlaimint na hEorpa (achainí uimh. 1451/20201): 

‘Is iad an dá phríomh-aidhm atá ag an gCreat-chomhaontú maidir le hobair ar théarma 

socraithe2 nach bhfulaingeoidh oibrithe a fhostófar ar chonarthaí ar théarma socraithe 

idirdhealú nach bhfuil údar cuí leis, agus sraitheanna de chonarthaí ar théarma socraithe i 

ndiaidh a chéile idir an fostóir céanna agus an fostaí céanna le haghaidh na hoibre 

céanna, go ndéanfar na sraitheanna sin a chosc, agus go ngearrfar pionós i gcás mí-

úsáide. 

Le Clásal 4 den Chreat-chomhaontú cuirtear cosc ar fhostóirí caitheamh le hoibrithe ar 

chonarthaí socraithe ar bhealach nach bhfuil chomh fabhrach céanna leis an mbealach a 

gcaitear le hoibrithe buana ó thaobh a gcoinníollacha fostaíochta de, mura mbíonn údar 

                                                 
1 Roinnt de na gearánaithe ar páirtithe den ilghearán seo iad, tacaíonn siad leis an achainí seo a leanas 

freisin: https://www.europarl.europa.eu/doceo/document/PETI-CM-694981_EN.pdf 

2  Creat-chomhaontú maidir le hobair ar théarma socraithe a tugadh i gcrích an 18 Márta 1999 agus a 

cuireadh i gceangal le Treoir 1999/70/CE ón gComhairle an 28 Meitheamh 1999 i dtaca leis an gcreat-

chomhaontú maidir le hobair ar théarma socraithe arna thabhairt i gcrích ag ETUC, UNICE agus 

CEEP, IO L 175, 10.7.1999, lgh. 43-48. 

https://ec.europa.eu/info/how-make-complaint-eu-level/joining-similar-complaints/acknowledgements-receipt-multiple-complaints_ga
https://ec.europa.eu/info/how-make-complaint-eu-level/joining-similar-complaints/acknowledgements-receipt-multiple-complaints_ga

cuí ann ar fhoras oibiachtúil leis an gcóir dhifreálach. Mar sin féin, níl feidhm ag an 

gclásal sin maidir le hidirdhealú i dtaca leis na coinníollacha fostaíochta atá ag catagóirí 

éagsúla d'oibrithe buana. 

Deir an t-achainíoch ina hachainí gur sáraíodh prionsabal an neamh-idirdhealaithe sa 

mhéid go n-aithnítear blianta seirbhíse ar chonarthaí ar théarma socraithe, go n-aithnítear 

iad chun críocha na soghluaisteachta i gcás múinteoirí i scoileanna Stáit, ach nach n-

aithnítear i gcás mhúinteoirí i scoileanna príobháideacha a bhfuil creidiúnú Stáit acu. An 

chomparáid atá i gceist sa chás seo, is comparáid í idir múinteoirí atá ag obair ar théarma 

socraithe i scoileanna Stáit agus múinteoirí atá ag obair ar théarma socraithe i scoileanna 

príobháideacha a bhfuil creidiúnú Stáit acu. 

Cóir dhifreálach idir múinteoir amháin ar théarma socraithe agus múinteoir eile ar 

théarma socraithe de thairbhe duine acu a bheith fostaithe ag scoil Stáit agus an duine eile 

a bheith fostaithe ag scoil phríobháideach a bhfuil creidiúnú Stáit aici, ní rud é a thagann 

faoi raon feidhme an Chreat-chomhaontaithe maidir le hobair ar théarma socraithe, ná 

faoi raon feidhme Threoracha 2000/78/EC ná 2006/54/EC.’  

Tugann an Coimisiún dá aire nach bhfuil sé mínithe ag na gearánaithe cén chaoi a sárófaí 

na treoracha sin, go fiú.  

Is é an chonclúid ar ar tháinig an Coimisiún, mar sin, nach rialaítear faoi dhlí an Aontais 

Eorpaigh cóir dhifreálach idir múinteoir amháin ar théarma socraithe agus múinteoir eile 

ar théarma socraithe de thairbhe duine acu a bheith fostaithe ag scoil Stáit agus an duine 

eile a bheith fostaithe ag scoil phríobháideach a bhfuil creidiúnú Stáit aici.  

Is faoi dhlí naisiúnta na hIodáile a rialaítear a leithéid de chás.  

De réir an chomhaid a chuir na gearánaithe isteach, tugadh an cás os comhair na Cúirte 

Bunreachtúla cheana, agus dhearbhaigh an Chúirt sin an méid seo a leanas sa 

bhreithiúnas a thug sí an 30 Iúil 2021 – ‘obair a dhéanann duine i scoileanna 

príobháideacha a bhfuil creidiúnú stáit acu roimh chonradh buan a bheith aige, níl sé 

neamhdhleathach gan an obair sin a thabhairt san áireamh chun críoch atógála gairme i 

scoileanna Stáit.’  

I bhfianaise an mhéid sin, tá sé ar intinn ag an gCoimisiún clabhsúr a chur ar an ngearán 

seo. 

Má bhíonn aon fhaisnéis nua ag na gearánaithe a d’fhéadfadh a bheith ábhartha chun 

athmheasúnú a dhéanamh ar an ngearán seo, féadfaidh siad dul i dteagmháil leis an 

gCoimisiún faoi cheann ceithre seachtaine ó fhoilsiú an fhógra seo. Cuirfear clabhsúr ar 

an gcás i ndiaidh an dáta sin. 

 


